
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
রাঙ্গা ঠোঁটের হাসি


লুব্ধ মনে শুনি, কথা কানে তুলিনে,
রাঙ্গা ফুলের পাঁপ্ড়ি নেহারি।

মুগ্ধ হয়ে থাকি সদা, গানে ভুলিনে;
ঢেউ গুণি ও ঠোঁটে ভুলিনে;


নাই গগনে মেঘের ছিটে, চাঁদ্নি যামিনী;
বায়ু খেলে আলোএ লুটিয়ে।

সেই গগনের মাঝে ফুটে ছোটে দামিনী,
বিধুমুখে মধু ছিটিয়ে।


লক্ষ হাজার চুমো খেয়ে তবু কি জানায়?
ঘুমায়নাকো ঠোঁটের কোলেতে!

মিট্মিটিয়ে থাকে চেয়ে শুয়ে বিছানায়,
অঙ্গ দোলায় ফুলের দোলেতে।

